
[bookmark: OLE_LINK1][bookmark: OLE_LINK2]2018  ԹՎԱԿԱՆԻ  ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՍՈՑԻԱԼԱԿԱՆ ԱՊԱՀՈՎՈՒԹՅԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և 23-րդ հոդվածի 3-րդ մասի՝ Հայաստանի Հանրապետության կառավարությունը որոշում է.
1. Հայաստանի Հանրապետության 2019 թվականի պետական բյուջեի մասին Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 3 աղյուսակում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N N 3, 4, 5, 11, 11.1 և 12 հավելվածներում կատարել փոփոխություններ ու լրացումներ` համաձայն N N 1, 2, 3, 4, 5, 6 և 7 հավելվածների:
2. Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայության կարողությունների զարգացման և տեխնիկական հագեցվածության ապահովման նպատակով Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայությանը 2019 թվականին հատկացնել 153,326.7 հազար դրամ՝ Հայաստանի Հանրապետության պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Վարչական սարքավորումներ» հոդվածով): 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:









































ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու,  Սոցիալական ապահովության ծառայությանը գումար հատկացնելու մասին» որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Նախագծի ներկայացումը պայմանավորված է Սոցիալական ապահովության ծառայության  այսուհետ՝ Ծառայություն աշխատանքային պայմանների բարելավմանը՝ Ծառայության հիմնական և աջակցող մասնագիտական կառուցվածքային ստորաբաժանումների ու սերվերների միջև տվյալների փոխանակաման բավարար աշխատանքն ապահովելու և ավելի արդյունավետ դարձնելու համար՝ վարչական սարքավորումներ ցանցային բաժանարար, համակարգչային տեխնիկա, տպիչներ, լուսապատճանեհանող մեքենաներ, անխափան սնուցման աղբյուրներ և մարտկոցներ, VOIP հեռախոսներ ձեռք բերելու անհրաժեշտությամբ: 

2. Կարգավորման հարաբերությունների ներկա վիճակը և առկա խնդիրները

Կենսաթոշակային համակարգի անընդհատ աճի և կենսաթոշակառուների տվյալների բազաների քանակի ավելացման հետևանքով, ներկայումս շահագործվող համակարգչային սարքավորումների մաշվածության հանգամանքով պայմանավորված, Ծառայության հիմնական և աջակցող մասնագիտական կառուցվածքային ստորաբաժանումների աշխատանքի ընթացքում առաջանում են մի շարք տեխնիկական խոչընդոտներ: Այսպես.
· մի շարք համակարգիչների Mullbery համակարգի մուտքի անհնարինություն՝ օպերացիոն համակարգի widows xp լինելու հանգամանքով պայմանավորված, 
· ինֆորմացիոն կորուստ՝ անխափան սնուցման սարքերի մարտկոցների հնամաշ լինելու պատճառով, 
· որոշ աշխատակիցնեի կողմից դուրս գրման ենթակա համակարգիչներով և հարակից սարքավորումներով աշխատանքի իրականացում,
· միաժամանակ այն, որ 2012 թվականից մինչ օրս Ծառայության կողմից նշված միջոցների ձեռք բերում չի իրականացվել:
Վերոհիշյալ հանգամանքներով պայմանավորված, Ծառայության աշխատանքն ավելի արդյունավետ դարձնելու, կենսաթոշակառուներին և նպաստառուներին մատուցվող ծառայությունների որակը բարձրացնելու համար, անհրաժեշտություն է առաջացել ձեռք բերել վարչական սարքավորումներ:	
Նկատի ունենալով, որ գործատուների կողմից վճարված գումարների փոխհատուցման մասով մայրության նպաստի (ըստ հարկային մարմնի տեղեկատվության) փոխհատուցվող գումարի չափը ենթակա է նվազեցման շուրջ 583.1 մլն դրամ 2019 թվականի պետական բյուջեով 1082 Սոցիալական աջակցություն անաշխատունակության դեպքում ծրագրի 12002 Մայրության նպաստ միջոցառմանը նախատեսված ֆինանսական միջոցներից, ըստ այդմ՝ վարչական սարքավորումներ ցանցային բաժանարար, համակարգչային տեխնիկա, տպիչներ, լուսապատճանեհանող մեքենաներ, անխափան սնուցման աղբյուրներ և մարտկոցներ, VOIP հեռախոսներ ձեռք բերելու համար անհրաժեշտ ֆինանսական գումարը առաջարկվում է  ապահովել  այդ  տնտեսված նվազեցվող միջոցների հաշվին:

3. Առկա խնդրի առաջարկվող լուծումը

Հաշվի առնելով վերոգրյալը՝ առաջարկվում է Ծառայության աշխատանքային պայմանների բարելավման նպատակով կատարել վերաբաշխում` 2019 թվականի պետական բյուջեով 1082 Սոցիալական աջակցություն անաշխատունակության դեպքում ծրագրի 12002 Մայրության նպաստ միջոցառմանը նախատեսված ֆինանսական միջոցների հաշվին:  

4. Կարգավորման առարկան
Ներկայացվող նախագծով առաջարկվում է ՀՀ պետական բյուջեով նախատեսված վերոնշյալ Ծրագրի տնտեսված միջոցներից հատկացնել համապատասխան միջոցներ տեխնիկական բնութագիրը և անհրաժեշտ ֆինանսական միջոցի վերաբերյալ հարցումների պատասխանները կցվում են:
5. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կբարելավվի Ծառայության աշխատանքային պայմանները և գործընթացը,  ինչպես նաև քաղաքացիներին մատուցվող ծառայությունների որակը:

ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:


ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

